
ज्ञानी की दशा, प्योरिटी से आगे ट्रान्सपेरेन्सी

संपादकीय

मोक्ष अति-अति सुलभ है लेकिन ‘ज्ञानी पुरुष’ का मिलना अति-अति दुर्लभ है! उनकी सही पहचान होना वह अति-अति दुर्लभ, दुर्लभ, दुर्लभ है! ऐसे मोक्ष दाता ज्ञानी पुरुष की यदि पहचान हो जाए और उनसे मिलना हो जाए तो मोक्ष नकद हाथ में मिल जाता है! वर्तमान काल में ऐसे तरण तारणहार प्रत्यक्ष ज्ञानी पुरुष परम पूज्यश्री दादा भगवान(दादाश्री) हुए, इसलिए हमें अक्रम ज्ञान द्वारा नकद मोक्ष प्राप्त हो गया हैं।

ऐसे ज्ञानी पुरुष के प्योर चारित्र की, आंतरिक दशा कैसी होगी? दादाश्री कहते थे कि हमें इस जगत् की कोई चीज़ नहीं चाहिए। हम में क्रोध-मान-माया-लोभ नहीं है, हमारी स्थिति संपूर्ण राग-द्वेष रहित है। करने या न करने से परे होते हैं। हम निरंतर वर्तमान में ही रहते हैं, संपूर्ण अप्रयत्न दशा, हम में मेरापन नहीं है, इसलिए कुदरत जैसा रखती है हम वैसे ही रहते हैं, किसी भी तरह की दखलंदाज़ी नहीं। हम बालकजैसे निर्दोष हैं। बुद्धि-अहंकार रहित दशा यहाँ पर देखने को मिलती है। हमें कोई भी संयोग बाधक नहीं होता या हम किसी भी संयोग से बंधते नहीं। जहाँ किसी भी प्रकार की मान-लक्ष्मी-कीर्ति-विषय की भीख नहीं होती वहाँ संपूर्ण प्योरिटी होती है। और इसीलिए हम में निरंतर स्वतंत्र की खुमारी रहती है।

प्रस्तुत अंक में पुद्गल (जो पूरण और गलण होता है) की प्योरिटी का स्पष्टीकरण करते हुए दादाश्री बताते हैं कि प्योरिटी का अर्थ क्या है? जब किसी भी परमाणु में राग-द्वेष नहीं रहता है, क्रोध-मान-माया-लोभ खत्म हो जाते हैं तब प्योरिटी आती है। पूरा जगत् विषय-कषाय पर टिका हुआ है, जब विषय-कषाय रहित स्थिति होगी तब प्योरिटी आएगी।

अब ऐसी प्योरिटी कब आएगी? जैसे-जैसे हम ज्ञानी के आशय को समझेंगे, उनके परिचय में रहेंगे, उनकी हमें पहचान होती जाएगी, वैसे-वैसे हमें उनका शुद्ध और प्योर चरित्र समझ में आएगा। महात्माओं के लिए प्योरिटी का अर्थ है, डिस्चार्ज कषाय यानी की क्रोध-मान-माया-लोभ को विलय करने का प्रोसेस। अंतिम ध्येय में खुद के मूल स्वरूप को पहचानकर कषाय और विषय खत्म होते-होते प्योरिटी आएगी और उससे भी आगे डिस्चार्ज अहंकार और बुद्धि खत्म होते-होते, प्योरिटी बढ़ते-बढ़ते ट्रान्सपेरेन्सी आएगी।

महात्माओं को, ज्ञानी की प्योरिटी से भी आगे ट्रान्सपेरेन्सी दशा को लक्ष (जागृति) में रखकर वहाँ तक पहुँचने का ध्येय रखना है और जागृतिपूर्वक पुरुषार्थ करना है, जिससे प्योरिटी बढ़े और अंत में इसी जन्म में ट्रान्सपेरेन्सी तक पहुँचा जा सके। अब ज्ञानी पुरुष से भेंट होने के बाद महात्माओं को एक पल भी नहीं गँवाना चाहिए। क्योंकि ऐसा अवसर बार-बार नहीं आता। इसी जन्म में कल्याण के लिए प्योर होने की पुरुषार्थ की श्रेणियों में आगे बढ़ें, यही अभ्यर्थना।


~ जय सच्चिदानंद


(पृ. ४)



ज्ञानी की दशा, प्योरिटी से आगे ट्रान्सपेरेन्सी

साफ नीयत और प्रामाणिकता से प्रगति

प्रश्नकर्ता : आत्मा की प्रगति के लिए क्या करते रहना चाहिए?

दादाश्री : उसे प्रामाणिकता की निष्ठा पर चलना चाहिए। वह निष्ठा ऐसी है कि जब बहुत मुश्किल आ जाए तब आत्मशक्ति का आविर्भाव होता है। प्रामाणिकता एक ही उपाय है।

बाकी, भक्ति से ऐसा कुछ नहीं हो सकता। यदि प्रामाणिकता नहीं हो और भक्ति करें, उसका कोई अर्थ नहीं है। साथ में प्रामाणिकता होनी ही चाहिए। प्रामाणिकता से मनुष्य वापस मनुष्य जन्म प्राप्त करता है और जो लोग मिलावट करते हैं, जो लोग अणहक़ (अवैद्य) का छीन लेते हैं, अणहक़ का भोग लेते हैं, वे सभी यहाँ से दो पैर में से चार पैर में जाते हैं और फिर साथ में पूँछ भी मिलती है। उसमें बिल्कुल भी कोई शंका करने जैसा नहीं है।

हर जगह प्रामाणिकता होनी चाहिए। ऐसा कितने समय से प्रामाणिकता जीवन जी रहे हो? कोई भी व्यक्ति जो प्रामाणिकता से जीता है, नैतिक जीवन जीता है, वहाँ चौबीस तीर्थंकरों का निवास होता है। अत: यदि इतना ही शुरु कर दे तब भी बहुत हो गया।

अंदर जिसका जितना शुद्ध, बाहर के संयोग उतने ही सीधे! भीतर जितना मैला, बाहर के संयोग उतने बिगड़े।

यदि साफ नीयत होगी तो सांसारिक काम पूर्ण होंगे और अध्यात्म का काम भी पूर्ण हो सकेगा। जिसकी नीयत अच्छी उसका रेल्वे लाइन एकदम क्लियर! और जिसकी नीयत साफ नहीं होती उसका कोई ठिकाना नहीं होता। उसकी गाड़ी किस गाँव जाएगी कह नहीं सकते! यदि नीयत साफ न हो तो बरकत ही नहीं आती। नीयत साफ यानी कम्प्लीट मोरालिटी सहित सिन्सियरिटी! उसकी तो बात ही अलग न! यदि नीयत साफ है तो इस दुनिया में कुछ भी कठिन नहीं है।

शुद्ध विज्ञान से मुक्ति

प्रश्नकर्ता : मोक्ष में जाने की भावना है, परंतु उस रास्ते में खामी है तो क्या करना चाहिए?

दादाश्री : किस चीज़ की खामी है?

प्रश्नकर्ता : कर्म हैं न? कर्म तो करते ही रहते हैं।

दादाश्री : कर्म किससे बंधते हैं, ऐसा हमें जानना चाहिए न? जो शुभ भाव भी न करे और अशुभ भाव भी न करे, उसे कर्म नहीं बंधते। जिसके शुद्ध भाव हों, उसे कर्म नहीं बंधते। अशुभ भाव से पाप बंधते हैं और शुभ भाव से पुण्य बंधते हैं। पुण्य का फल मीठा आता है और पाप

(पृ. ५) 

का फल कड़वा आता है। कोई गालियाँ दें, तब मुँह कड़वा हो जाता है न? और माला पहनाएँ उस समय? मीठा लगता है। शुभ का फल मीठा और अशुभ का फल कड़वा और शुद्ध का फल मोक्ष है!

प्रश्नकर्ता : जीव मुक्ति कब पाता है?

दादाश्री : यदि वह शुद्ध हो जाए तो मुक्ति पाता है। शुद्धता को कुछ भी स्पर्श ही नहीं करता। शुभ को स्पर्श करता है। यह अक्रम मार्ग शुभ का मार्ग ही नहीं है। यह शुद्ध का मार्ग है। यानी कि निर्लेप मार्ग है।

यह ‘विज्ञान’ है। ‘विज्ञान’ अर्थात् सब प्रकार से मुक्त करवा देता है। यदि शुद्ध हो गया, तो कुछ भी स्पर्श नहीं करेगा, और शुभ है तो अशुभ स्पर्श करेगा। अर्थात् शुभ वाले को शुभ रास्ता लेना पड़ेगा। अर्थात् शुभमार्गी जो कुछ करते हैं, वह ठीक है, परंतु यह तो शुद्ध का मार्ग है! सभी शुद्ध उपयोगी! इसलिए और कोई झंझट ही नहीं।

शुद्धता लाने के लिए चाहिए ज्ञानी की कृपा

प्रश्नकर्ता : शुद्धता लाने के लिए क्या करना चाहिए?

दादाश्री : करने जाओगे तो कर्म बंधेंगे। ‘यहाँ पर’ कहना है कि हमें यह चाहिए। करने से तो कर्म बंधते हैं। जो कुछ भी करोगे, शुभ करोगे तो शुभ के कर्म बंधेंगे, अशुभ करोगे तो अशुभ के बंधेंगे और शुद्ध में तो कुछ है ही नहीं। ‘ज्ञान’ स्वयं ही क्रियाकारी है। खुद को कुछ भी नहीं करना पड़ता।

‘खुद’ महावीर भगवान जैसा ही आत्मा है, परंतु भान नहीं हुआ न? इस ‘अक्रम विज्ञान’ से वह भान होता है। फिर चिंता बंद हो जाती है, मुक्त हो जाते हैं! इस ज्ञान से संपूर्ण जागृति उत्पन्न होती है। यह विज्ञान ‘केवलज्ञान’ है। ऐसा-वैसा नहीं है। इसलिए अपना काम हो जाता है।

प्रश्नकर्ता : आप ‘ज्ञानी’ हों, आपके बराबर ज्ञान प्राप्त करने के लिए क्या करना चाहिए?

दादाश्री : उनके (ज्ञानी के) पास बैठना चाहिए, उनकी कृपा प्राप्त करनी चाहिए। बस, और कुछ नहीं करना है। ‘ज्ञानी’ की कृपा से ही सबकुछ होता है। कृपा से ‘केवलज्ञान’ होता है। यदि करने जाओगे, तब तो कर्म बंधेंगे। क्योंकि ‘आप कौन हो?’ वह निश्चित नहीं हुआ है। ‘आप कौन हो?’ वह निश्चित हो जाए तो कत्र्ता निश्चित हो जाता है। जब तक शुद्धता उत्पन्न नहीं होती तब तक मोक्ष नहीं हो पाता। शुद्धता के लिए ‘मैं कौन हूँ’ उसका भान होना चाहिए।

अक्रम में नहीं देखते बाह्याचार

यह क्रमिक मार्ग क्या कहता है कि पहले बाह्याचार बदलेंगे उसके बाद भाव बदलेंगे तभी मुक्त हो सकते हैं। आप घर पर रहकर कब सर्वांश हो सकोगे और कब आपके बाह्याचार बदलेंगे? वहाँ पर बाह्याचार किस तरह से बदला जा सकता है? अत: यह मार्ग बिल्कुल अक्रम है और साइन्टिफिक (वैज्ञानिक) है और ऐसा है कि कम मेहनत में काम हो जाता है! बाह्याचार हमने अपने ज्ञान में देखा है कि वह तो न्यूट्रल चीज़ है। उसे हमारे ज्ञान में देखने के बाद यह मार्ग दिया है और भगवान की आज्ञा लेकर यह दिया है। अत: बाह्याचार उड़ा दिया है हमने। अंतराचार शुरू हो जाता है, जो अपने आप ही फैलते-फैलते बाहर आकर रहेगा। जबकि क्रमिक मार्ग में बाहर से अंदर जाना है और इस अक्रम


(पृ. ६) 

मार्ग में अंदर से साफ होते-होते बाहर आना है। अत: बाह्याचार को नहीं देखना है। बाह्याचार नहीं बदलेगा। क्योंकि वह प्राकृतिक गुण है न!

उसमें बाहर का साफ करके अंदर जाना था। बाहर का साफ होता नहीं और कुछ हो नहीं पाता। इसीलिए तो अनंत जन्मों तक भटकते रहते हैं। इसमें अंदर से साफ करके बाहर आना है। वह आसान है, उससे अपने आप ही बाहर का साफ होता रहता है। आपको कुछ नहीं करना पड़ता। अपने आप ही होता रहता है। आत्मा खुद के स्वभाव में ज्ञाता-द्रष्टा में आ जाए, वह सही चारित्र है। उस चारित्र के बगैर मोक्ष नहीं है।

यह तो अक्रम ज्ञानावतार है! एक घंटे में हम तुझे भगवान पद दे सकते हैं! तेरी पूर्ण तैयारी होनी चाहिए।

‘अक्रम विज्ञान’ अंदर से करता है शुद्ध

प्रश्नकर्ता : ये ज्ञानी पुरुष तो सभी पर ज्ञान का पानी समान रूप से सींचते हैं, परंतु यदि मेरा नीम हो और दूसरे का आम हो, तो बीज में फर्क पड़ जाएगा न? फिर एक-सा परिणाम किस तरह प्राप्त करेंगे?

दादाश्री : अपने यहाँ तो बीज की कोई परेशानी नहीं है। यहाँ पर तो आपको विनयपूर्वक मुझसे कहना है कि ‘साहब, मेरा कल्याण कीजिए।’ यहाँ पर परम विनय से मोक्ष है।

यह पाँचवें आरे (कालचक्र का बारहवाँ हिस्सा) का पौद्गलिक सड़न है, यह कभी भी ‘रिपेयर’ नहीं होगा। यहाँ से रिपेयर करो तो वहाँ से टूटेगा और वहाँ से ‘रिपेयर’ करो तो यहाँ से टूटेगा। इसके बदले तो ‘अक्रम विज्ञान’ अंदर से शुद्ध कर देता है और आपको अलग रखता है!

शुद्धात्मा दृष्टि से अंदर का शुद्ध होता है

पुद्गल (जो पूरण और गलण होता है) यानी अपना मकान, मैंने इस तरह का उदाहरण दिया कि मकान को आपने पोता, रंग-रोगन किया तो हो गया वह शुद्ध। उसी तरह दादा ने आपको समझाया कि आप 'शुद्धात्मा' हो तो आपकी श्रद्धा बदली। शुद्ध हो गए, वह बात पक्की है लेकिन अब अंदर का सब साफ करना बाकी है।

अत: अब तू अंदर का सारा कचरा निकाल दे। ‘मैं शुद्ध हूँ’। रोज़ अँगूठा छूकर बोलता है, ‘मैं शुद्धात्मा हूँ’, लेकिन अभी हो नहीं गए हो। तब अगर कोई पूछे, ‘क्या बाकी है अभी उनका?’ तब कहते हैं, ‘इस फर्नीचर के नीचे जाले चिपके हुए हैं’। उसके बाद यदि वह कहे, ‘वे सभी साफ कर दिए। अब मैं शुद्ध हूँ’। तब कहते हैं, ‘नहीं, अभी ये बर्तन हैं न। इन्हें यदि साफ-सुथरा कर दोगे तभी साफ कहा जाएगा, शुद्ध कहा जाएगा’। तो, ‘वे भी कर दिए’। उसके बाद हमें कहना है, ‘बर्तनों में अभी मिट्टी चिपकी हुई है।’ यह सब हो जाने के बाद आप 'शुद्धात्मा' बन जाओगे। यानी कि ‘मैं’ आत्मा और ‘यह’ पुद्गल, दोनों शुद्ध हो जाएँगे। अत: यदि आप शुद्ध हो जाओगे और 'हम' भी शुद्ध। फिर हम छूट जाएँगे।

शुद्धता की पहचान

जब से वह समझने लगता है कि शुद्धात्मा (मूल आत्मा) को कुछ स्पर्श ही नहीं करता, तभी से ‘वह’ (‘मैं’) ‘शुद्धात्मा’ होने लगता है। लेकिन जब तक ऐसा समझता है कि ‘शुद्धात्मा’ को स्पर्श करता है, तब तक ‘जीवात्मा’ रहता है। अब शुद्धात्मा होने के बाद में शुद्धात्मा तो निरंतर शुद्ध ही रहता है, हमेशा के लिए। वह पद हम अपने आसपास वाले के आधार पर देख सकते हैं

(पृ. ७) 

कि, ओहोहो! किसी को दु:ख नहीं होता, किसी को ऐसा नहीं हो जाता यानी हम शुद्ध हो गए हैं। जितनी अशुद्धि, उतनी ही सामने वाले को अड़चन और खुद को अड़चन। खुद की अड़चन कब खत्म हो जाती है? जब ‘यह’ ज्ञान मिलता है तब। और जब खुद से सामने वाले की अड़चन खत्म हो जाए तब हम पूर्ण हो गए।

कचरा निकालने के लिए जागृति

प्रश्नकर्ता : ठीक है। यानी कि आत्मज्ञान मिलने के बाद हमें ही अंदर का ध्यान रखना है।

दादाश्री : आपको देखते रहना है कि वास्तव में यह कितना शुद्ध हुआ और कितना बाकी है!

प्रश्नकर्ता : अब सूक्ष्मता से सारा कचरा निकाल देना है।

दादाश्री : सूक्ष्मता से कचरा नहीं निकाल रहे थे अब तक?

प्रश्नकर्ता : नहीं! नहीं निकाला होगा।

दादाश्री : ‘नहीं निकाला होगा’ कह रहा है। निकाला ही नहीं। मेरे पास एक भी शब्द बिना तौले नहीं रहेगा। यह तराजू अलग तरह का है! वह कचरा आपको निकालना है या मुझे निकालना है?

प्रश्नकर्ता : आपकी कृपा से हम निकाल देंगे।

दादाश्री : लेकिन ऐसा सभी कुछ देखते ही रहना। सूक्ष्मता से सब देखने के बाद मुझे बताना कि, ‘मैं शुद्ध हो गया अब’। यदि बाहरी रंग-रोगन से इतना सुख मिला तो जैसे-जैसे अंदर का शुद्ध करोगे, वैसे-वैसे क्या होगा?

प्रश्नकर्ता : और ज़्यादा सुख होगा।

दादाश्री : पूर्णत: सुख, परमानंद स्थिति! समाधि में रह सकते हैं। इसलिए अब यह सब देखना बारीकी से। अगर मुझे बैठा दे तो पूरी रामायण हो जाए, ऐसा है। पूरी किताब बन जाए। यह संक्षेप में, पाँच मिनट में आपको समझा दिया।

प्रश्नकर्ता : अभी भी ऐसी सूक्ष्म दृष्टि मिल सकती है या नहीं?

दादाश्री : अभी ऐसा कहा है तो सूक्ष्म दृष्टि हो ही जाएगी।

देखते रहो खुद की भूलें सदा

प्रश्नकर्ता : दादा, आपने सच में जागृत कर दिया।

दादाश्री : हाँ, जागृत तो हुए लेकिन यह सब लिख लेना और हर रोज़ पढऩा। अभी बर्तन रह गए, फलाँ रह गया।

प्रश्नकर्ता : सूक्ष्म रूप से देखते रहेंगे।

दादाश्री : हाँ। वह आपको साफ नहीं करना है। आपको तो ऑर्डर देना है, ‘चंदूभाई वह रह गया, अब फलाँ करो। ओ चंदूभाई! वह रह गया, वह करो। मकान को सिर्फ बाहर से पुतवा देने से नहीं चलेगा।’ इसलिए आपको बताना है। आपको चंदूभाई को ऑर्डर देना है कि, ‘यह कैसा? बाहर से पुतवाने से, रंग-रोगन करवाने से हो गया क्या? अभी तो यह कूड़ा-करकट है, उसे निकालो न!’ अब कहना, ‘अरे! चंदूभाई क्या कर रहे हो?’ आपको चंदूभाई से इस तरह करवाना है। जितना-जितना कहते जाओगे और जितना शुद्ध होता जाएगा, उतना आप भी शुद्ध होते जाओगे। मैंने जो बताया उस साइन्स में भूल नहीं है न?

(पृ. ८) 

प्रश्नकर्ता : बिल्कुल भी नहीं है, दादा।

दादाश्री : फर्नीचर साफ हो जाएँगे, बदबूदार बर्तन भी साफ हो जाएँगे। सबकुछ देखते हुए जाएँगे तब फिर पता चलेगा। लेकिन यह तो फर्नीचर साफ होने के बाद जाकर सो गया। कहता है, ‘अब ज़रा आराम कर लूँ’। उससे कुछ भला नहीं होगा। इसलिए तो हम बहुत समझाते हैं, लेकिन समझते नहीं हैं न!

दिन भर आपको सिर्फ इसी का ध्यान रखना है कि चंदूभाई क्या कर रहे हैं? आप चंदूभाई से जो कुछ भी कहते हो उसके बाद ‘देखना’ कि चंदूभाई क्या करते हैं और यदि वे वैसा नहीं करें तो आप कहना, ‘अभी ये बर्तन साफ नहीं हुए। अभी फलाँ रह गया’। एक खत्म करते ही तुरंत दूसरा बताना। अत: यदि आपको चंदूभाई की भूलें दिखाई दें और आप चंदूभाई से कहो कि, ‘ऐसी भूलें करते हो लेकिन अब सुधार लो’, तभी तो वह सुधरेगा, वर्ना नहीं सुधारेगा।

उपयोग चुकाए, वह है कचरा

प्रश्नकर्ता : अब, कचरा यानी कौन सा कचरा?

दादाश्री : सब में कचरा ही है। सारा कचरा ही पड़ा है। जो हमें मूल वस्तु पर, ‘मैं शुद्धात्मा हूँ’ ऐसा उपयोग नहीं रखने देता, वह सारा कचरा ही है।

प्रश्नकर्ता : कचरा यानी मन-वचन-काया-चित्त-बुद्धि-अहंकार ही न?

दादाश्री : ये अहंकार-मन-वचन-काया सब एक ही हैं। हाँ, एक ही चीज़ के बने हुए हैं। लेकिन उसमें थोड़ा मिक्स्चर है अपना, पावर घुस गया है आत्मा का। सिर्फ पावर ही। जैसे कि सेल एक ही चीज़ से बना हुआ है, उसमें बाहर का पावर घुस गया है इसलिए लाइट देता है। पावर निकल जाए तो कुछ भी नहीं है। वह तो वैसा ही है।

प्रश्नकर्ता : यानी जो शुद्ध उपयोग में नहीं रहने देतीं, वे सभी चीज़ें कचरा हैं?

दादाश्री : हाँ! अब मैं कब तक दिखाता रहूँ, अब आपको देखना है। जो बर्तन बदबू मार रहे हैं, वे फफूंद वाले हैं। बदबूदार बर्तनों में कोई खाता है क्या? उन्हें उतना साफ करना है। एक बार पूरी तरह से शुद्ध कर दो। मैं आपको कब तक बताता रहूँ?

प्रश्नकर्ता : नहीं, दादा। हमने लिख लिया है कि घर में से सावधानीपूर्वक सारा कचरा निकाल देना है।

दादाश्री : इस गहन बात में आपका दिमाग़ नहीं चलेगा। यह बात समझ रहे हो न? जानते हो न, ऐसी गहन बातों को? यह तो ज्ञानी का काम है न! इसलिए यह लिख लेने जैसा है, फिर वही आपका सब काम कर लेंगी। ऐसा कहा था ताकि भूल न जाओ। अगर लिख लोगे और रोज़ पढ़ोगे तो जागृति रहेगी कि, ‘अब क्या-क्या बाकी रहा?’ जाँच करो। जाँच करने से पता चलेगा। अंदर से भगवान ने कहा है कि, ‘बता दो सब को। फिर कब तक ज़िम्मेदारी रखोगे?’

मैं दिखाने नहीं आऊँगा। आपको ही दिखाना है। मुझे अब फिर से नहीं कहना पड़ेगा न? अब मुझे कहने नहीं आना पड़ेगा। आपको ही कहना है, ‘चंदूभाई ऐसे करो, ऐसे करो’। यह कचरा

(पृ. ९) 

आपको रेग्युलर नहीं रहने देता। इसलिए अगर घर में कचरा है तो ‘आपको’ ‘इन्हें’ कह देना है कि ‘चंदूभाई, देखो अभी भी कचरा है’। तब चंदूभाई कहेंगे, ‘आपके शुद्ध होने से मुझे क्या फायदा?’ तो कहना, ‘इतना निश्चित है कि अगर हम शुद्ध हो गए तो आपका भी सब ठीक हो जाएगा। इसकी गारन्टी है!’

प्रश्नकर्ता : शुद्ध तो हमें चंदूभाई को ही करना है न?

दादाश्री : हं। ‘आप’ तो शुद्ध हो ही। आप शुद्धात्मा ही हो। अब चंदूभाई क्या कहते हैं कि ‘मैं भी शुद्ध हो गया हूँ’। तब कहना, ‘नहीं! बाहर से सब धुल गया है लेकिन अभी तो अंदर बहुत कचरा पड़ा हुआ है, उसे साफ कर दो तो शुद्ध हो जाओगे!’

आंतरिक प्यॉरिटी ही बाह्य प्यॉरिटी लाती है। अंतर में से ही बाहर आती है।

जहाँ परमाणु में राग-द्वेष नहीं वहीं प्योरिटी

प्रश्नकर्ता : दादा, प्योरिटी अर्थात् क्या?

दादाश्री : किसी भी परमाणु में राग न हो, राग-द्वेष न हो, प्योर हो।

प्रश्नकर्ता : प्योरिटी की शुरुआत कैसे होती है?

दादाश्री : यह शुरुआत ही है न! क्या आपको खुद को लग रहा है कि प्योरिटी हो रही है?

प्रश्नकर्ता : हो रही है ऐसा लगता है! अर्थात् दादा के प्रति जितनी सिन्सियरिटी हो तो उसके परिणाम स्वरूप प्योरिटी आती है?

दादाश्री : प्योर को याद करने से प्योरिटी आती है और इम्प्योर को याद करने से तो इम्प्योर हो जाओगे।

प्रश्नकर्ता : दादा प्योर हैं इसलिए उनकी भजना करने से उनके जैसे ही प्योर होते जाएँगे!

दादाश्री : उस रूप बनते जाएँगे। जिसकी भजना करे न, उस रूप। यदि जेब कतरे की भजना करे तो जेब कतरा बन जाता है। फस्र्ट क्लास जेब कतरा बन जाएगा। उसे सिखलाना नहीं पड़ता, उसका कोई कॉलेज़ नहीं होता। वहाँ, कॉलेज़ में मास्टर को ही नहीं आता!

आंतरिक प्योरिटी ही लाए बाह्य प्योरिटी

प्रश्नकर्ता : यह तो बहुत ही बड़ी बात है जो कहा कि ‘राग का एक भी परमाणु नहीं है!’

दादाश्री : हाँ। यदि एक भी परमाणु होता तब तो फिर वह सम्यक् दृष्टि कैसे हो सकती है? हाँ। और नहीं तो क्या! आप सम्यक् दर्शन वाले हो।

मैंने जो सम्यक् दर्शन दिया है, हंड्रेड परसेन्ट सही है और इसमें जो लिखा हुआ है, वह भी सही है तो यह ढूँढ निकालो कि भूल किसकी है। अब आप चंदूभाई हो या शुद्धात्मा हो?

प्रश्नकर्ता : शुद्धात्मा।

दादाश्री : तो शुद्धात्मा में राग-द्वेष का एक भी परमाणु नहीं बचा है। अत:आपको संपूर्ण रूप से शुद्धात्मा बना दिए हैं। इस जगत् के पास जो ज्ञान-दर्शन है, वह राग-द्वेष वाला है। वह अशुद्ध है, राग-द्वेष सहित है और जो राग-द्वेष रहित है, उसे शुद्ध ज्ञान कहा जाता है।

(पृ. १०) 

सदा रहे प्योर दादा का खिंचाव

प्रश्नकर्ता : दादा से मिलने से पहले जीवन जीना नहीं आता था, दादा से मिलने के बाद अब जीना सीख रहे हैं।

दादाश्री : हाँ, मिलने के बाद अब अच्छा हो गया क्योंकि ज्ञानी पुरुष शुद्ध हैं। प्योर हैं इसलिए उन पर भाव आएगा ही।

प्रश्नकर्ता : हाँ, उनके लिए भाव आते हैं।

दादाश्री : प्योर हैं न!

प्रश्नकर्ता : हाँ, दादा को देखने के बाद किसी को तृप्ति होती ही नहीं है। यहाँ से वहाँ गए तो वापस पैर खींच ले आते हैं।

दादाश्री : ठीक है, लेकिन ऐसा सब सहज रूप से ही रहता है। यह सब प्योर है न! हर बात में प्योरिटी!

प्रश्नकर्ता : हाँ, प्योर। हर बात में प्योर हैं, दादा।

दादाश्री : विषय-कषाय रहित कहलाते हैं न! जिसके आधार पर यह संसार खड़ा है, उससे रहित कहे जाते हैं न! अर्थात् पारदर्शक!

प्योरिटी से भी आगे पारदर्शक

प्रश्नकर्ता : प्योरिटी(शुद्ध) और पारदर्शक, इन दोनों में क्या फर्क है?

दादाश्री : प्योरिटी से भी आगे पारदर्शक है। जब प्योरिटी बढ़ जाती है तब फिर वह पारदर्शक बन जाता है।

अर्थात् मन में कोई विचार ही नहीं आते। किसी के अहित के लिए, किसी भी जीव के लिए, किंचित्मात्र भी हिंसा के विचार ही नहीं आते हैं। बुद्धि भी इतनी सरल रहती है। डिस्चार्ज अहंकार भी अच्छा चलता है लेकिन वह सारा डिस्चार्ज है न, धीरे-धीरे, जाते-जाते खत्म होगा तब वह पारदर्शक बनेगा।

प्रश्नकर्ता : दादा, ऐसा एकदम से नहीं हो सकता?

दादाश्री : एकदम से तो किसी को भी नहीं हो सकता न!

हमारा मन ब्रह्मांड का भार उठा ले, ऐसा है। यदि आप हमारे साथ बैठे रहो तो आपका मन भी वैसा ही हो जाएगा। लेकिन आप बैठोगे नहीं न! पक्के लोग! घर पर डॉलर की दीवार बनाने जाओगे न! डॉलर की दीवार बनाते हैं। यदि दादा के मन जैसा मन हो जाए न, तो काम हो जाएगा। पूरी दुनिया का भार उठा ले!

पारदर्शकता से दिखाई देता है, जैसा है वैसा

हमें तो पूछते हैं कि ‘आपको यह सब पता कैसे चलता है?’ तो, हमें दिखाई देता है। आप पूछो कि, ‘उस दिन हम यात्रा में गए थे और ऐसा हुआ था, वह ठीक है या नहीं?’ तब मैं कहता हूँ कि, ‘वह ठीक है।’ लेकिन हम देखकर बताते हैं। जबकि आप याद रखा हुआ बताते हो। बोलते ही हमें यों दिखाई देता है। एक्ज़ेक्टनेस, ‘जैसा है वैसा’ हमें दिखाई देता है।

प्रश्नकर्ता : सारा दर्शन में आ जाता है?

दादाश्री : दर्शन में नहीं, यों एक्ज़ेक्ट दिखाई देता है।

प्रश्नकर्ता : दर्शन में किससे दिखाई देता है, चित्त से?


(पृ. ११) 

दादाश्री : साफ-साफ, क्लियर दिखाई देता है। पूरा ही ट्रान्सपेरेन्ट (पारदर्शक) है। पूरा, बिल्कुल प्योर।

ज्ञानी पुरुष तो पारदर्शक कहे जाते हैं। वे तो आईना हैं। ज्ञानी पुरुष में सभी प्रकट हो चुके होते हैं। यदि वे आईने में नानक साहब को देखें तो नानक दिखाई देंगे, कृष्ण को देखें तो कृष्ण दिखाई देंगे। जिन्हें जो भगवान देखने हों वे ज्ञानी पुरुष में दिखाई देंगे। उनमें खुदा भी दिखाई देंगे, महावीर भी दिखाई देंगे। जिसे जिस दृष्टि से देखना हो वैसा दिखाई देगा।

तू पुस्तक नहीं पढ़ेगा और कुछ नहीं समझेगा तो भी मुझे हर्ज नहीं है, परंतु तू निखालिस बन, सच्चा निखालिस बन। फिर निखालिस को शोभा दे, वैसा सारा ज्ञान अपने आप ही उद्भव हो जाएगा।

निखालिस अर्थात् बिल्कुल प्योर, ट्रान्सपेरेन्ट

प्रश्नकर्ता : निखालिस के बारे में ज़रा स्पष्ट समझाइए।

दादाश्री : निखालिस यानी एकदम ‘प्योर’ मनुष्य होता है। वह मनुष्य, मनुष्य नहीं होता, सुपरह्युमन हो तभी निखालिस हो सकता है। निखालिस तो एकदम ‘प्योर’, ‘ट्रान्सपेरेन्ट’ जैसा होता है। उसे एक भी विचार ‘इम्प्योर’ नहीं आता। वैसा तो होता ही नहीं न कहीं भी। स्वरूप ज्ञान मिलने के बाद धीरे-धीरे वैसा बनता जाता है।

प्रश्नकर्ता : व्यवहार में निखालिस मनुष्य का लोग गलत फायदा उठाते हैं न?

दादाश्री : नहीं। जो गलत फायदा लेने आया होगा, वह सौ फुट दूर से ही अंदर नहीं आ सकेगा। उसकी शक्ति ही टूट जाएगी, फ्रेक्चर हो जाएगी।

प्रश्नकर्ता : निखालिस अर्थात् स्व-स्वरूप में रहे वह?

दादाश्री : स्व-स्वरूप में तो हम ज्ञान दें तो आप भी रहते हो, परंतु वह निखालिसता नहीं कहलाती। निखालिस को संसार का एक भी विचार नहीं आता, हृदय एकदम प्योर होता है। आपको अभी भी विचार आते हैं, उनमें तन्मयाकार हो जाते हो। घर के विचार आएँ, व्यापार के आएँ, विषयों के आएँ, दूसरे सभी प्रकार के विचार आएँ, तब तक मनुष्य ट्रान्सपेरेन्ट नहीं हो सकता।

प्रश्नकर्ता : निखालिस मनुष्य को किसके विचार आते हैं?

दादाश्री : उन्हें विचार ही नहीं होते। उनका मन घूमता ही रहता है। समय-समय अर्थात् समयवर्ती हो चुका होता है।

निखालिस पुरुष की सिद्धियाँ असीम होती हैं। परंतु वे उनका उपयोग नहीं करते। अंत में आपको भी ऐसा ही निखालिस होना पड़ेगा न?

निखालिस हो गए अर्थात् दुनिया का कोई भी डर रखने की ज़रूरत ही नहीं होती। उसका तो ‘ओटोमेटिकली’ रक्षण होता रहता है, उसका कोई भक्षण कर ही नहीं सकता। स्वरूपज्ञान मिलने के बाद उसकी पूर्ण दशा उत्पन्न होगी, तब कोई भी भक्षण नहीं कर सकेगा, कोई नाम भी नहीं दे सकेगा।

प्रश्नकर्ता : व्यवहार में निखालिस हों तो बहुत तकलीफ होती है।

दादाश्री : निखालिस कोई हो ही नहीं

(पृ. १२) 

सकता न! आत्मज्ञान होने के बाद ही निखालिस बनते हैं।

प्रश्नकर्ता : निखालिस हों तो व्यवहार में बुद्धू माने जाते हैं।

दादाश्री : बुद्धू निखालिस होते ही नहीं। लोग बुद्धू को ही निखालिस कहते हैं। निखालिस तो अलग ही होता है। हर एक विषय में वह निखालिस होता है, एक-दो में नहीं।

बनो असामान्य इंसान

ऐसे सामान्य व्यक्ति की तरह कब तक बैठे रहेंगे? मुझे तेरहवें साल में असामान्य होने का विचार आया था। सामान्य अर्थात् सब्ज़ी-भाजी, वैसा मुझे लगा था। सामान्य व्यक्ति को जो तकलीफ पड़ती है, वैसी कोई तकलीफ असामान्य मनुष्य को नहीं पड़ती। सामान्य मनुष्य किसी को हेल्प नहीं कर सकता। जबकि असामान्य मनुष्य हेल्प के लिए ही होता है। इसलिए ही उसे जगत् एक्सेप्ट करता है।

प्रश्नकर्ता : असामान्य मनुष्य की परिभाषा क्या है?

दादाश्री : असामान्य अर्थात् खुद जगत् के सभी लोगों को, हर एक जीवमात्र के लिए हेल्पफुल हो जाए। खुद स्वतंत्र हो जाए, प्रकृति से पर हो जाए, तब असामान्य बनता है। सामान्य मनुष्य लाचारी भी अनुभव करता है, तीन दिनों तक भूखा रखे तो लाचारी अनुभव करता है। इसलिए असामान्य बनें फिर तो खुद के सुख की सीमा नहीं रहेगी।

अभी कोई बड़ा व्यक्ति आपको दिखे तो आपको लघुताग्रंथि उत्पन्न हो जाती है, आप एकदम प्रभावित हो जाते हो। अरे! वो सामान्य व्यक्ति ही है, फिर उससे क्या प्रभावित होना?

त्याग और पवित्रता के कारण आकर्षण

प्रश्नकर्ता : कई बार ऐसा लगता है कि आपके पास कोई वशीकरण है? कोई ऐसी शक्ति है जिससे आप सभी को खींचकर रखते हैं?

दादाश्री : नहीं, मुझ में तो कोई शक्ति ही नहीं है। मुझे तो जुलाब के लिए चूर्ण लेना पड़ता है। मुझ में कोई शक्ति नहीं है। यह ट्रान्सपेरेन्ट हो चुका है! इसमें किसी भी प्रकार की मोहनिद्रा नहीं है या किसी भी प्रकार का कोई त्याग बाकी नहीं रहा है। अत: जिसे जो त्याग करना हो, वह दादा के आश्रय में रहकर कर सकता है। क्योंकि यदि आप में त्याग होगा तभी सामने वाला त्याग कर सकेगा। जब तक आप में त्याग न हो, मन में, मानसिक रूप से भी वह हो तब तक सामने वाला कमज़ोर पड़ जाएगा। यह तो, मन-वचन-काया से संपूर्ण रूप से त्याग बरतता है, बिल्कुल ट्रान्सपेरेन्ट है, उसी का यह सब आकर्षण है, क्या है?

दादा में इतना अधिक त्याग बरतता है कि सभी प्रकार के जीव यहाँ खिंचकर आएँगे। इन दादा का एक-एक अंग त्याग वाला है, एक-एक अंग पवित्र है इसलिए फिर उसके हिसाब से सभी खिंचकर आ जाएँगे।

दादा के सानिध्य में बरते समाधि

प्रश्नकर्ता : दादा के पास बैठने से शांति हो जाती है और संसार भाव छूट जाते हैं, यह कैसे संभव होता है? वह शक्ति है न, दादा की?

दादाश्री : वह दादा की शक्ति नहीं है। जैसे बर्फ के पास बैठने से स्वभाव से ही ठंडक

(पृ. १३) 

लगती है, उसमें बर्फ की शक्ति नहीं है। वर्ना, बर्फ भी चीख-पुकार करता कि ‘अरे! आपको कैसी ठंडक दी मैंने! अरे, तू क्या ठंडा कर करता! वह तो तेरा स्वभाव है। अत: हमारे स्वभाव से ही होता है।

हम में विषय का एक भी परमाणु नहीं है, एक भी परमाणु ममता का नहीं। अत: फिर जहाँ ममता है ही नहीं, अहंकार नहीं है, वहाँ और क्या होगा? इसलिए जो ‘इनके’ साथ बैठेगा, उसका तो कल्याण ही हो जाएगा न!

सिर्फ ज्ञानी पुरुष ही ट्रान्सपेरेन्ट

सिर्फ ज्ञानी पुरुष  वर्ल्ड के प्योर बॉडी हैं। पूरे संसार में प्योरेस्ट बॉडी, ट्रान्सपेरेन्ट, कोई इंसान ट्रान्सपेरेन्ट नहीं हो सकता। सिर्फ ज्ञानी पुरुष ही ट्रान्सपेरेन्ट हैं।

‘ज्ञानी पुरुष’ को  वर्ल्ड में कोई ऐसी चीज़ नहीं है कि जो हम दें तो काम में आए। क्योंकि उन्हें किसी भी चीज़ की भीख ही नहीं होती। उन्हें लक्ष्मी की भीख नहीं होती, कीर्ति की भीख नहीं होती, विषयों की भीख नहीं होती, मान की भीख नहीं होती, जिसे किसी प्रकार की भीख नहीं है, वे निर्वासनिक कहलाते हैं, निरीच्छक, ऐसे ‘ज्ञानी पुरुष’, जिनके दर्शन मात्र से ही पाप धुल जाते हैं! उनके पास बैठने से अपार शांति का अनुभव होता है।

जिसे कुछ चाहिए, वह दखल करता है। हमें कुछ चाहिए ही नहीं। एक व्यक्ति कहता है, ‘दादा भगवान बहुत से लोगों को निरंतर क्यों याद रहते हैं?’ सारा ट्रान्सपेरेन्ट है, इसलिए। कोई भी ट्रान्सपेरेन्ट चीज़ आरपार देख सकती है। जैसे गोपियों को कृष्ण भगवान निरंतर याद रहते थे न? वैसा ही अपने यहाँ है! अपने यहाँ कम से कम तीस हज़ार लोग ऐसे होंगे, जिन्हें रात-दिन दादा याद ही रहते हैं। अपने आप ही, उन्हें याद नहीं करना पड़ता!

सिर्फ, एक ही दिन की पहचान हो, तब भी हर समय याद रहते हैं।

हमेशा पिताजी के साथ रहते हुए भी पिताजी याद नहीं आते। क्योंकि याद किस चीज़ की आएगी? तो, जो पारदर्शक हो, वही याद आएगी। अन्य कोई चीज़ याद नहीं आती। याद आना तो बहुत मुश्किल है! जो चीज़ पारदर्शक हो वही याद आती है, वर्ना स्मरण करना पड़ता है।

स्मरण अर्थात् भूले हुए को याद करना जबकि पारदर्शक अर्थात् याद ही रहता है। अत: पारदर्शक होने की ज़रूरत है। ये पूरा संसार आपको, जो माँगो वह देने को तैयार है लेकिन उस दिन आप माँगोगे नहीं क्योंकि भीख खत्म हो चुकी होगी। जब भिखारी हों तब देते नहीं हैं। जब भीख मिट जाती है तब देने को तैयार हो जाते हैं लेकिन तब भीख नहीं रहती!

दादा निर्दोष हैं, स्वच्छ हैं, ट्रान्सपेरेन्ट हैं इसलिए सभी को प्रेम आता है।

हर दिन महात्मा सीमंधर स्वामी से दादा के लिए माँगते रहते हैं वह भी सभी का प्रेम ही हैं न! प्रेम से बंधा हुआ छुटता नहीं।

हमारा मन प्योर है, बुद्धि प्योर है, अहंकार प्योर हैं। हम प्योरिटी के शिखर पर बैठे हैं। आपको भी ऐसे प्योर तो बनना पड़ेगा न?

अब, दादा निरंतर याद रहते हैं न! बस फिर। कोई परेशानी ही नहीं न!

(पृ. १४) 

प्रश्नकर्ता : हाँ, हाँ, हमें प्योरिटी वाले ज़्यादा लक्ष (जागृति) में रहते हैं।

दादाश्री : प्योरिटी वालों का तो खिंचाव रहेगा ही। जबकि पैसे वालों का तो रहे या न भी रहे। बड़े लोग तो वहाँ बहुत हैं लेकिन उन सभी में मेरा ध्यान ज़्यादा नहीं रहता। मैं तो प्योरिटी वाले को पहचानता हूँ।

प्रश्नकर्ता : उनका आकर्षण रहता है, प्योरिटी वालों का आकर्षण रहता है।

दादाश्री : अब, मुझे और क्या चाहिए? यदि उन्हें देना होगा तो वे अगले जन्म के लिए देंगे लेकिन मुझे नहीं चाहिए। मुझे अपने लिए कुछ नहीं चाहिए। यानी कि मुझे खुद के लिए कुछ चाहिए ही नहीं न!

ज्ञानी जीते हैं सामने वाले की अनुकूलता के लिए

खुद अपने आपके, व्यक्तिगत कारण से नहीं, आपके लिए। मैंने क्या तय किया है कि ‘जो मैंने सुख पाया है, वही सुख दूसरे भी पाएँ’। यह तो, मुझे गर्ज़ है कि ये लोग सुख पाएँ, मोक्ष में जाएँ।

खुद का सुख नहीं, लेकिन सामने वाले की अड़चन कैसे दूर हो, यही रहा करे, वहाँ से कारुण्यता की शुरुआत होती है। हमें बचपन से ही सामने वाले की अड़चन दूर करने की पड़ी थी। खुद के लिए विचार भी नहीं आए, वह कारुण्यता कहलाती है। उससे ही ‘ज्ञान’ प्रकट होता है।

प्रश्नकर्ता : हमने दादा में ऐसा देखा हैं कि दादा में खुद का किचिंत्मात्र भी ‘मेरापन’ नहीं है और दादाजी हमेशा सामने वाले की अनुकूलता ही देखते हैं।

दादाश्री : धीरे-धीरे आपका भी ‘मेरापन’ खत्म हो जाएगा।

प्रश्नकर्ता : हमने ज्ञानी पुरुष का ऐसा देखा है तो क्या हमारा भी 'मेरापन' खत्म हो जाएगा?

दादाश्री : अहंकार खत्म हो ही चुका है न! जब तक अहंकार है तब तक ‘मेरापन’ का रक्षण है। वे ज्ञानी पुरुष का खत्म हो चुका हुआ ‘मेरापन’ देखते हैं।

प्रश्नकर्ता : ‘मेरापन’ अर्थात् खुद अपनी प्रकृति का रक्षण करना?

दादाश्री :पुद्गल का रक्षण करना।

प्रश्नकर्ता : ‘दादाजी ने कभी भी खुद की अनुकूलता नहीं देखी है, हमेशा सामने वाले की प्रतिकूलता को देखकर, उसे ही अनुकूल हुए हैं।’ हर एक इंसान खुद की ही अनुकूलता देखता है। फिर चाहे दूसरों को कैसी भी प्रतिकूलता होती हो, मेरी अनुकूलता रहनी चाहिए। मेरा बिस्तर कहाँ है? मुझे खाना क्यों नहीं मिला?

दादाश्री : यह ‘मेरापन’ है इसलिए वह क्या करेगा? यदि यहाँ से जाना हो तो वह किसी का नहीं मानेगा, खुद का कहा हुआ ही करवाएगा।

कभी नहीं समझते पराई चीज़ को खुद की 

अब हमें देह से कह देना है कि ‘यदि तुझे जाना है तो जा, हम अपने घर में रहेंगे।’ उसके लिए बहुत चिंता मत करना। अनंत जन्मों से देह की ही देखभाल करते रहे हैं। यदि एक जन्म के लिए इस देह को ज्ञानी पुरुष को सौंप दें और यदि उसकी देखभाल नहीं करें तो हो गया, साफ हो गया। हमने तो एक क्षण के लिए भी इस देह की देखभाल नहीं की है। यह देह

(पृ. १५) 

हमारी है, ऐसा हमने एक क्षण के लिए भी नहीं माना। यह ज्ञान प्रकट होने के बाद वह हमारी है ही नहीं, वह तो पराई चीज़ है। ऐसी पराई चीज़ अपने हाथ में नहीं रहेगी और हमें चाहिए भी नहीं। खुद की ‘वस्तु’ वह खुद की, पराई वह पराई!

प्योरिटी से पुद्गल बनता है ट्रान्सपेरेन्ट

प्रश्नकर्ता : यह कितनी ज़्यादा प्योरिटी कहलाती है?

दादाश्री : यह तो प्योरिटी ही है, यह तो प्योर ही है, वर्ना याद ही नहीं रहते। नहीं तो, फिर स्मरण करना पड़ता है। स्मरण किया हुआ विस्मृत हो जाता है। जबकि यह विस्मृत होता ही नहीं, याद ही आता रहता है। जितनी प्योरिटी उतने वे याद रहेंगे। जो व्यक्ति खुद प्योर हैं, वे लोगों के हृदय में बैठ जाते हैं। याद ही रहा करते हैं। उसका रक्षण करते हैं। निरंतर याद रहते हैं वह, प्योरिटी के आधार पर। ट्रान्सपेरेन्ट शक्ति! पुद्गल ट्रान्सपेरेन्ट हो जाता है।

प्रश्नकर्ता : वह सामने वाले के हृदय में पैठ जाता है इसलिए उसका हृदय परिवर्तन कर देते हैं?

दादाश्री : परिर्वतन तो हो ही चुका होता है। तभी वहाँ पैठते हैं। याद कब रहेंगे? जब परिवर्तन होगा तब।

अक्रम में तीन सौ छप्पन डिग्री पर ट्रान्सपेरेन्सी

प्रश्नकर्ता : दादा, अक्रम में तीन सौ छप्पन डिग्री होने के बावजूद भी ट्रान्सपेरेन्ट है?

दादाश्री : ट्रान्सपेरेन्ट, बिल्कुल हंड्रेड परसेन्ट ट्रान्सपेरेन्ट! अंदर तीन सौ साठ और बाहर तीन सौ छप्पन। जबकि वहाँ (क्रमिक में) अंदर तीन सौ साठ और बाहर तीन सौ उनसठ हो तब भी ऐसा नहीं रह सकता। जबकि ‘ये’ तीन सौ छप्पन हैं, फिर भी रहता है।

प्रश्नकर्ता : उन लोगों में तीन सौ उनसठ या तीन सौ साठ तक पहुँचा ही नहीं होता। जबकि यहाँ तीन सौ साठ तक जाकर फिर उतर गया।

दादाश्री : यदि तीन सौ साठ का स्पर्श होगा तभी हो सकेगा। यहाँ इसमें अहंकार ही नहीं होता। कर्तापद और भोक्तापद, दोनों का ही अहंकार नहीं रहता।

अत: यह आश्चर्य है! दिस इज़ द वन्डर ऑफ द  वर्ल्ड! एक-एक शब्द याद रहता है। तीन सौ उनसठ वाले (क्रमिक के) ज्ञानी के शब्द हों न, वे याद नहीं रहते, याद करने पड़ते हैं क्योंकि वहाँ प्योरिटी नहीं है। यहाँ तो ट्रान्सपेरेन्ट कहे जाते हैं, भले ही तीन सौ छप्पन है फिर भी, तीन सौ सत्तावन ट्रान्सपेरेन्ट, तीन सौ अठावन ट्रान्सपेरेन्ट, तीन सौ उनसठ ट्रान्सपेरेन्ट, तीन सौ साठ हो जाए तो दोनों एक ही हैं। तब तक जुदा रहेंगे। थोड़ा समझ में आया आपको? कितना आश्चर्य है! और आप सभी को प्राप्त हो गया, वह भी कितना बड़ा आश्चर्य!

जागृति भूलों के सामने, ज्ञानी की

हमारी जागृति ‘टॉप’ की होती है। आपको पता भी न चलता, पर आपके साथ बोलते समय जहाँ हमारी भूल होती है, वहाँ हमें तुरंत पता चल जाता है और तुरंत उसे धो डालते हैं। उसके लिए यंत्र रखा हुआ होता है, जिससे तुरंत ही धुल जाता है। हम खुद निर्दोष हुए हैं और पूरे जगत् को निर्दोष ही देखते हैं। अंतिम प्रकार की


(पृ. १६) 

जागृति कौन-सी कि जगत् में कोई दोषित ही नहीं दिखे, वह। हमें ज्ञान के बाद हज़ारों दोष रोज़ के दिखने लगे थे। जैसे-जैसे दोष दिखते जाते हैं, वैसे-वैसे दोष घटते जाते हैं और जैसे दोष घटते हैं, वैसे जागृति बढ़ती जाती है।

अब हमारे सिर्फ सूक्ष्मतर और सूक्ष्मतम दोष बचे हैं, जिन्हें हम ‘देखते’ हैं और ‘जानते’ हैं। वे दोष किसी को बाधा रूप नहीं होते, पर काल के कारण वे अटके हैं। और उससे ही तीन सौ साठ डिग्री का ‘केवलज्ञान’ रुका हुआ है। और तीन सौ छप्पन डिग्री पर आकर रुक गया है! इस काल में रिलेटिव पूर्णता तक जाया जा सके, वैसा नहीं है। पर हमें उसमें हर्ज नहीं है क्योंकि अंदर अपार सुख बरतता रहता है।

व्यवहार शुद्धि से प्योरिटी

प्रश्नकर्ता : दादा, यहाँ आपके पास आने के बाद हमारी दृष्टि सीधी हो गई है।

दादाश्री : सीधी हो ही जाती है। सारी मलिनता निकल जाती है। क्योंकि मैं बिल्कुल प्योर हूँ। मेरे टच में आने पर प्योरिटी हो ही जानी चाहिए। जहाँ प्योरिटी नहीं होती वहाँ हर कहीं फँसे थे वह देख लिया कि इनकी वजह से मेरी प्योरिटी नहीं हुई अत: वे इम्प्योर लगते हैं। वर्ना मेरी क्यों नहीं निकलती?

प्रश्नकर्ता : कोई दोषित नहीं हैं। हम ही दोषित हैं। ऐसी दृष्टि हो जाती है।

दादाश्री : सही बात है। अगर दादा के एक शब्द भी तुम्हें समझ में आ जाए न, तो भी बहुत हो गया। और यदि प्रतीति में आ गया तब तो कल्याण हो गया। पहले समझ में आएगा और फिर प्रतीति में आता जाएगा।

भगवान ने सब को निर्दोष देखा था। किसी को उन्होंने दोषित देखा ही नहीं और हमारी वैसी शुद्ध दृष्टि हो जाएगी, तब शुद्ध वातावरण हो जाएगा।

प्योर हार्ट वहीं पर एकता

एकता आ गई वह ‘हार्ट की प्योरिटी’ (हृदय की शुद्धता) कहलाती है। मुझे सभी के साथ एकता रहती है। क्योंकि हार्ट ‘प्योर’ ही है न! मुझे तो सभी अभेद ही लगते हैं। और खुद का जो एफिडेविट लिखता है, वह एक भी दोष लिखने का बाकी नहीं रखता। पंद्रह साल की उम्र से लेकर चालीस साल की उम्र तक के हुए, सारे दोषों को मेरे सामने उजागर कर देते हैं। ये लड़के-लड़कियाँ सबकुछ कह देते हैं, उसका क्या कारण है?

प्रश्नकर्ता : आपकी प्योरिटी है।

दादाश्री : वही प्योरिटी है। वे सबकुछ कह देते हैं। उसके बाद मैं विधि कर देता हूँ और उसका काग़ज़ उन्हें वापस कर देता हूँ।

तीर्थंकरों ने क्या कहा था? आलोचना-प्रतिक्रमण और प्रत्याख्यान। हमारे यहाँ आलोचना हो गई तो हो गया। उसके बाद कोई ऊपरी (बॉस) ही नहीं है कि जो मंजूर कर सके सिर्फ यहाँ पर ही मंजूरी है। यहाँ मंजूर हो गया तो फिर तू अपने आप प्रतिक्रमण कर लेना और प्रत्याख्यान भाव रखना कि दोबारा ऐसा नहीं करना है।

प्योरिटी प्राप्त करवाती है, निर्भय पद 

प्रश्नकर्ता : दादा, आपने एक बात ऐसी कही थी, ‘जो बिलकुल प्योर है, उसे इस संसार में भगवान भी डरा नहीं सकते।’

दादाश्री : बल्कि भगवान डरते रहते हैं।

(पृ. १७) 

क्योंकि भगवान किसे ढूँढते हैं? प्योर को ढूँढते हैं और प्योर मिलते नहीं हैं इसलिए जब दो-चार जो दिखाई देते हैं तब कहेंगे कि, ‘यदि मैं ज़्यादा कड़क बन जाऊँगा तो वे चले जाएँगे’ इसलिए वे डरते रहते हैं। अत: प्योर बनो। मेरा क्या कहना है? भगवान बनने की ज़रूरत नहीं है, प्योर बनो। भगवान भी डरते हैं। मैंने देखा है, मुझ से डरते हुए। कितनी ही बार डरते हुए देखा है न?

महात्मा : बहुत।

दादाश्री : क्योंकि प्योर बनो, मेरा कैसा है? जिनका एक-एक मिनट ओपन टू स्काई है। अत: मेरी तो प्योरिटी है, कम्प्लीटली प्योरिटी, जिसमें कोई एक बाल बराबर भी (कमी) नहीं निकाल सकता। तो ढूँढने जैसा रहा ही कहाँ? आप भी ऐसा बनने का प्रयत्न करो, भाव करो।

प्रश्नकर्ता : भाव करना है?

दादाश्री : हाँ, जब कोई आप से कहे कि, ‘मैं ऐसे बन गया हूँ’ तब फिर आपके मन में वैसा भाव हुआ तो आप भी वैसे बन सकते हैं। यह ज्ञान मिलने के बाद सबकुछ हो सकता है। यदि ज्ञान नहीं मिला होता तो आप नहीं बन सकते। क्योंकि ज्ञान मिलने के बाद दृष्टि ही बदल गई है और दृष्टि बदलने के बाद स्व-पुरुषार्थ उत्पन्न होता है। यथार्थ पुरुषार्थ उत्पन्न होता है। अत: जितना पुरुषार्थ कर सकते हो, उतना करो।

आँखों से पहचानी जाती है प्योर वीतरागता

मेरा कहना है कि इन्हें जितना प्योर रखोगे उतना ही इस संसार के लिए लाभदायक होंगे। मेरे मन में कोई इच्छा ही नहीं है न! मुझे तो यदि फटी धोती हो तो वह भी चलेगी परंतु पूर्व का कोई ऐसा हिसाब लाया हूँ कि बचपन से ही मेरे कपड़े जैसे के वैसे हैं, वे बदलते ही नहीं है। अपने आप ही यों तैयार मिल जाते हैं। ऐसा पूर्व का माल ही लेकर आया हूँ। कपड़े भी सुव्यवस्थित होते हैं। बहुत वैसा नहीं लेकिन सुव्यवस्थित। जो धुले हुए व्यवस्थित हों ऐसे, नहीं कि बाबा के जैसे। व्यवस्थित ही, व्यापारी जैसा। ऐसा कि किसी को पता ही नहीं चलता कि ये ज्ञानी हैं। जब गाड़ी में बैठता हूँ तो किसी को पता चलता है?

अत: श्रीमद् राजचंद्र ने बताया है कि ज्ञानी पुरुष कैसे होते हैं? जिनका कोई बोर्ड नहीं होता, भगवा कपड़े नहीं होते, सफेद कपड़े नहीं होते। यदि भगवा कपड़े होंगे तो लोग जय-जय करेंगे, महाराज-महाराज करेंगे। यदि सफेद कपड़ा हों तब भी ‘महाराज-महाराज’ करेंगे। ज्ञानी पुरुष को कोई साधारण इंसान पहचान ही नहीं सकता। उनमें कोई नवीनता ही नहीं दिखाई देती न! चेहरे पर चेन्ज दिखाई नहीं देता न! यदि चेहरे से पहचानने की शक्ति हो तब तो पहचान लेंगे। यदि उनकी आँखें देखेंगे न, तो आँखों में संपूर्ण वीतरागता दिखाई देती हैं।  वर्ल्ड में ऐसी आँखें ऐसी वीतरागता, किसी की नहीं होती। क्योंकि चोर की आँखें भी हमें पहचान में आ जाती हैं, पता चल जाता है कि इनकी आँखें अलग हैं। पुलिस वालों से पूछो।

मैंने एक बार पुलिस वाले से पूछा, ‘हम चोर हैं या नहीं, ऐसा आपको कैसे पता चलेगा?’ कहते हैं, ‘नहीं, यदि आप चोरी करके आएँ तब भी हम आपको चोर नहीं कहेंगे। क्योंकि आपकी नज़र ही नहीं है, चोरों जैसी। कहते हैं, हम तो तुरंत ही पहचान जाते हैं, जैसे बिल्ली को चूहे की सुगंध आती है वैसे ही हमें सुगंध आती है’। आप इन्कम टैक्स वाले भी सभी को पहचान जाते हैं क्योंकिनज़रें ऐसी होती हैं जबकि हम तो बिल्कुल वीतराग होते हैं। किसी ने किंचित्मात्र भी खराब

किया हो तब भी हमें उस पर द्वेष नहीं हुआ, कभी भी। किसी ने चाहे कितना भी खराब किया हो तब भी मैं आशीर्वाद देता हूँ।

मुक्त पुरुष का मुक्त हास्य

प्रश्नकर्ता : आपका हास्य देखा है न, बिल्कुल वीतराग हास्य लगता है।

दादाश्री : यही मुक्त हास्य कहलाता है।

प्रश्नकर्ता : मुक्त हास्य रहे, हमारे वैसे संयोग हैं, फिर वह किसलिए रुका हुआ है?

दादाश्री : आपके भीतर सारे भूत भरे हुए हैं, इसलिए वह रुका हुआ है। मुक्त पुरुष के सिवाय कोई वह नहीं निकलवा सकता। मुक्त पुरुष अपने मुक्त हास्य से आपको मुक्त हास्य में ले आते हैं। भीतर तरह-तरह के आग्रह रहे हुए होते हैं, इसलिए रोने के टाइम पर रोता नहीं और हँसने के टाइम पर हँसता नहीं है।

ये बूढ़े चाचा अधिक क्यों हँसते हैं? निर्दोषता है इसलिए, सरल हैं इसलिए। सरल अर्थात् जैसे मोड़ो वैसे मुड़ जाएँ, सोने की तरह। उन्हें एक ही घंटे में जैसा आकार देना हो वैसा हो सकता है।

‘ज्ञानी पुरुष’ निरंतर मुक्त अवस्था में होते हैं, इसलिए सामने वाले का भी अंतर खुल जाता है! हमारा मन मुक्त रहता है, किसी अवस्था में एक क्षण भी वह बंधता नहीं। ‘ज्ञानी पुरुष’ के दर्शन से ही सब उल्लास में आ जाते हैं। और उससे तो कितने ही कर्म नष्ट हो जाते हैं।

संपूर्ण वीतराग भगवान के अलावा और किसी का भी कर्म रहित हास्य नहीं होता है। वह इस काल में प्रकट हुआ है, अक्रम विज्ञान के ‘ज्ञानी पुरुष’ के पास प्रकट हुआ है - काम निकाल दे ऐसा है, सर्वस्व कर्म भस्मीभूत कर दे ऐसा है! ‘ज्ञानी पुरुष’ को जब देखो, रात के दो बजे देखो, तब भी एक ही प्रकार का मुक्त हास्य होता है! जबकि दूसरों के हास्य कषायों से स्तंभित हो चुके होते हैं।

प्रश्नकर्ता : आपके साथ बात करते-करते हमें कभी मुक्त रूप से हँसना आ जाता है, वह मुक्त हास्य कहलाता है?

दादाश्री : हाँ, उस समय मुक्त हो जाता है। ऐसे करके प्रेक्टिस हो जाती है, नहीं तो ये ‘दादा भगवान के असीम जय जयकार हो’ वैसा हमें किसलिए करने की ज़रूरत है? उस समय भीतर का कचरा निकलता है और मुक्त होते हो।

हमें इन्हें निर्मल रखना पड़ता है

अब, जैसे-जैसे घर के बंधनों से मुक्त हुआ, वैसे-वैसे क्या होता है? उपाश्रय जाता है। उपाश्रय गया इसलिए भीतर का माल अच्छा निकलने लगता है। घर में रहता था इसलिए स्वाभाविक रूप से घर का बंधन तो था न! मैं यदि वहाँ सांताक्रुज में तीसरी मंज़िल पर होऊँ तब घर का बंधन तो रहेगा न?

प्रश्नकर्ता : हाँ, सही है।

दादाश्री : अत: सत्संग का माल जैसा चाहिए वैसा नहीं निकलेगा हमेशा। इसलिए भगवान ने कहा कि, ‘एकांत में रहना’। इसका यही कारण था न! संसार से दूर रहने का कारण यही था न! यहाँ अलग रहता हूँ तो उपाश्रय जैसा ही है न!

प्रश्नकर्ता : हाँ।

दादाश्री : अब यह रूम ही उपाश्रय है न! यहाँ कोई बंधन नहीं है न! यदि कोई हमसे

(पृ. १९) 

व्यापार की बात करने आए और चले जाए तो वह ऋणानुबंध है लेकिन बंधन नहीं न, कुछ!

अर्थात् अभी पहले जैसा बहुत ऊँचे प्रकार का सत्संग निकलता है। क्योंकि निर्मल दिखाई देगा न! और यदि कुछ व्यवहारिक बातचीत आई तो निर्मलता में वह हो जाता है, धुंधला दिखाई देता है। अत: फिर जैसा चाहिए वैसा फल नहीं देता। मुझे, मेरा खुद का आनंद कम नहीं होता लेकिन दूसरे को, सामने वाले को लाभ नहीं मिल पाता। यदि जैसा चाहिए वैसा लाभ प्राप्त करना हो तो हमें निर्मल रखना होगा। व्यवहार से यों दूर ही रखना होगा। वह तो कुदरत ने दूर रखा है न, घर से दूर रखा न! देखो, पैर में फ्रैक्चर लाकर कुदरत ने दूर रखा न! और हीरा बा भी कहते हैं कि ‘आपकी तबीयत ठीक रहे, आपको जहाँ अनुकूल आए वहाँ रहना।’

वह तो फिर शब्द ही उच्च प्रकार की निकलती है, ठेठ की वाणी निकलती है। बहुत उच्च प्रकार की वाणी निकलती है! यह अभी सब जो वाणी निकल रही है न, वह ग़ज़ब की वाणी निकल रही है! एक-एक वाक्य में तो कितने ही लोगों का काम निकल जाए वैसी!

लघुतम बनकर प्राप्त किया गुरुतम पद

प्रश्नकर्ता : आप कहते हो न, कि हम ‘रिलेटिव’ में लघुतम होकर प्योर हो चुके हैं, उसका उदाहरण दीजिए।

दादाश्री : ‘रिलेटिव’ में लघुतम होने का मतलब आपको समझाऊँ। यहाँ से आपको गाड़ी में ले जा रहे हों और दूसरे परिचित आ जाएँ तो फिर आपको कहेंगे, ‘अब उतर जाओ।’ तब बगैर किसी भी ‘इफेक्ट’ के उतर जाना। फिर वापस थोड़ी देर बाद कहेंगे, ‘नहीं, नहीं। आप आइए।’ फिर वापस आपको बिठाया तो आप बैठ जाते हो। वापस दूसरे कोई परिचित मिलें तब वे आपसे कहें, ‘उतर जाओ।’ तो बगैर किसी भी ‘इफेक्ट’ उतर जाना। और किसी भी ‘इफेक्ट’ बिना चढ़ जाना। ऐसा आठ-दस बार हो तो क्या होगा? लोगों को क्या होगा? फट जाएँगे। जैसे दूध फट जाता है वैसे फट जाएँगे!

प्रश्नकर्ता : एक ही बार में फट जाएँगे।

दादाश्री : और मुझे सत्ताईस बार करें तब भी ऐसे का ऐसा! और वापस जाकर वापस आ भी जाऊँगा। वे कहेंगे, ‘नहीं, नहीं। आप वापस आइए।’ तो वापस आ भी जाऊँगा क्योंकि हम लघुतम हो चुके हैं।

लेकिन ‘रिलेटिव’ में जितना लघुतम बनेंगे, ‘रियल’ में उतना ही गुरुतम (पद) प्राप्त होगा इसलिए हम लघुतम बनकर बैठे हैं, तो सामने इस गुरुतम पद की प्राप्ति की। रास्ता मुश्किल नहीं है, इसे समझना मुश्किल है। ‘बाइ रिलेटिव व्यू पोइन्ट’ मैं सभी का शिष्य हूँ, लघुतम हूँ। ‘बाइ रियल व्यू पोइन्ट मैं गुरुतम हूँ।’ यानी व्यवहारिक दृष्टि से मुझसे छोटा कोई नहीं है, मुझसे सभी बड़े हैं। इन सभी का मैं शिष्य हूँ। और वास्तविक दृष्टि से, भगवान की दृष्टि से मुझसे बड़ा कोई नहीं है।

लघुतम हुआ तो प्योर हो गया। संपूर्ण प्योर! प्योर होने ही लगा है। जितना प्योर हुआ उतना लघुतम बन गया, उतना प्योर।

दादा की प्योर फोटो करेगी कल्याण

प्रश्नकर्ता : हमने आपमें जो प्योरिटी देखी है। लोग सर्वस्व अर्पण करते हैं। उसके बावजूद

(पृ. २०) 

भी आपने किंचित्मात्र किसी का मन से भी लाभ नहीं उठाया। उसका हम खुद अनुभव करते हैं।

दादाश्री : लेकिन आपमें उनकी फोटो खिंच गयी है। जब पहली बार देखा न, तभी यह फोटो खिंच गई है। वे जो फोटो खिंच गई हैं न, वे फोटो ही काम निकाल देंगी।

प्रश्नकर्ता : फोटो काम करती है। और जब यह चीज़ होगी तभी तो आत्यांतिक कल्याण हो सकेगा।

दादाश्री : हाँ, वर्ना जिनका खुद का अपना ही कल्याण न हुआ हो, वे परायों का कैसे कर सकेंगे?

मैं भगवान के वश में और भगवान मेरे वश में

प्रश्नकर्ता : यह तो हमारा अनंत जन्मों का पुण्य फलित हुआ है कि सदेह भगवान मिले, पूर्ण वीतराग मिले!

दादाश्री : मुझे भी भगवान मिले और आपको भी मिल गए! मैं इस भगवान के साथ ही बैठा हूँ। मैं तो ‘ज्ञानी पुरुष’ हूँ, मैं ‘दादा भगवान’ नहीं हूँ। भीतर ये जो ‘दादा भगवान’ हैं, उन्हें मैं इस तरह से नमस्कार करता हूँ और वे ही सच्चे भगवान हैं। ये ‘दादा भगवान’ दोबारा नहीं मिलेंगे, ऐसे प्योर भगवान! इसीलिए परिवर्तन हो जाता है न! वर्ना परिवर्तन होगा ही नहीं न! यदि मैं भगवान बन बैठा होता न, तो लोगों के मन में जुदाई रहती। मैं भगवान बन जाऊँ, ऐसा हूँ नहीं न! मुझे ज़रूरत ही नहीं है। भगवान क्यों बनना है? यों तो भगवान का भक्त कहलाता हूँ लेकिन वे मेरे वश हो चुके हैं।

वे हमारे वश हो गए हैं। जब मैं कहता हूँ न, कि ‘जाओ, दूसरी जगह चले जाओ।’ तब वे कहते हैं ‘नहीं, ऐसी दूसरी जगह है ही नहीं न!’ ऐसी करेक्ट जगह होनी चाहिए, प्योर। इम्प्योरिटी बिल्कुल भी नहीं चलेगी।

प्योर की तो बात ही अलग

प्रश्नकर्ता : आत्मज्ञानी और भगवान में क्या अंतर है? 

दादाश्री : बहुत अंतर है। आत्मज्ञानी अभी भी देह में रहे हुए हैं। भगवान तो बिल्कुल अलग हो गए हैं, बिल्कुल अलग हो गए चुके हैं। दोनों में बहुत अंतर है। आत्मज्ञानी को भगवान ही कहा जाएगा लेकिन वे देहधारी भगवान माने जाते हैं। और ये (360 डिग्री वाले) भगवान, वे भगवान कहलाते हैं अर्थात् प्योर। ज़रा सी भी इम्प्योरिटी नहीं। प्योर की तो बात ही अलग न! इम्प्योरिटी वाले में ज़रा सा बिगाड़ होना संभव है। इनमें तो बिगाड़ होना ही नहीं है न! बहुत अंतर नहीं है, इतना ही अंतर है लेकिन वह बिगाड़ तो है ही न! जैसा है वैसा, भगवान जुदा हो चुके हों न, वे भगवान! आत्मज्ञानी के रूप में भगवान कहे जाते हैं लेकिन वहाँ इम्प्योरिटी रहती है। उसमें बहुत स्वाद् नहीं आता, जैसा चाहिए वैसा। आपको आगे का रास्ता मिलता है लेकिन ‘उस’ जैसा जो स्वाद् और आनंद होना चाहिए, ‘उस’ जैसा मज़ा नहीं आता, तृप्ति नहीं होती। ये (360 डिग्री वाले) तो हर प्रकार से तृप्ति करवाते हैं। जहाँ प्योरिटी में ज़रा सी कमी हो वहाँ पर ज्ञानी पद। और संपूर्ण प्योरिटी अर्थात् भगवान पद।

फिर से नहीं मिलेंगे इतने प्योर भगवान!

‘दादा भगवान’, वे भगवान हैं और दादा, वे बावा हैं।


(पृ. २१) 

प्रश्नकर्ता : हमें तो दादा भगवान भी भगवान लगते हैं और बावा भी भगवान ही लगते हैं।

दादाश्री : आपको तो ऐसा लगना ही चाहिए, यह तो मैं प्योर बात बता रहा हूँ। इतना प्योर कोई कहेगा ही नहीं न! हमें ऐसी कोई भावना ही नहीं है न कि मेरा नाम रहे! ऐसा तो मैं ही कहता हूँ न, ‘मुझ में बरकत नहीं रही!’

ये ‘दादा भगवान’ फिर से नहीं मिलेंगे, इतने प्योर भगवान! क्योंकि दूसरे भगवान तो ऐसा ही कहते हैं, ‘मैं खुद ही भगवान हूँ और मैं ही इसका कर्ता-धर्ता हूँ’, लेकिन मैं तो ऐसा कहता ही नहीं न!

प्रश्नकर्ता : नहीं, नहीं।

दादाश्री : जो हैं, उन्हीं के लिए कहता हूँ न, कि ये हंड्रेड परसेन्ट भगवान हैं। अन्य किसी भगवान का गलत नहीं है। बिल्कुल सही बात है लेकिन वे खुद को ‘भगवान’ कहते हैं इसीलिए हमें उतना पूर्ण लाभ नहीं मिलता जबकि इनसे तो क्या आश्चर्य सर्जित हो सकता है, वह कहा नहीं जा सकता!

इसीलिए तो सब को दादा भगवान दिखाई देते हैं न! नहीं तो दादा भगवान दिखेंगे ही नहीं न! चौबीस घंटे दादा भगवान का ध्यान रहता है, वह किसलिए? आज तक कोई भी इस तरह से याद नहीं रहे। सभी का स्मरण करना पड़ता है, ये अपने आप ही आ जाते हैं। ये तो विस्मृत ही नहीं होते जबकि बाकी सब का स्मरण तो याद करना पड़ता है।

प्रश्नकर्ता : यह तो अपने आप ही शुरू हो जाता है।

दादाश्री : अपने आप ही होता है। लोग कहते हैं न, कि ‘यह क्या आश्चर्य है?! हम न चाहें फिर भी उनका ध्यान रहता ही है’।

प्योर ही बनते हैं भगवान के प्रतिनिधि

यह ‘ वर्ल्ड’ अपनी ही मालिकी का है लेकिन सत्ता प्राप्त नहीं होती। वह तो ऐसा है कि जितना-जितना शुद्ध होता जाता है उतनी-उतनी सत्ता प्राप्त होती जाती है।

भगवान के प्रतिनिधि कब कहे जाएँगे? ज्ञान जब शुद्ध रहे। जिन्हें स्त्री की भूख नहीं, स्त्री के विचार ही न आए। लक्ष्मी की भीख नहीं, लक्ष्मी को छुए नहीं, सोना या लक्ष्मी, किसी भी चीज़ को नहीं छुए। मान की भीख न बढ़े। कीर्ति की भीख न हो। यदि कोई अपमान करे तो आशीर्वाद दें तब वे भगवान उन्हें खुद का प्रतिनिधित्वपन दे देते हैं। खुद की सत्ता उन्हें दे देते हैं। ऐसी सत्ता हमारे हाथ में हैं। कैसी सत्ता? संपूर्ण सत्ताधीश! क्योंकि हमें किसी भी प्रकार की भीख नहीं रही। और यदि भीख होगी तो क्या होगा? वह उसी में रचापचा रहेगा। और अंत में तो भीख ही निकालनी है न? ये मान अपमान वे सारी पुद्गल की भीख हैं। आपमें हैं क्या अभी भी थोड़ी-बहुत भीख? अब कोई खास भीख नहीं रही?

प्रश्नकर्ता : लेकिन दादा, फाइलों का व्यवहार तो रहा ही है।

दादाश्री : अभी तो व्यवहार चुकता करना पड़ेगा न! हम तो व्यवहार भी चुक्ता करके बैठे हैं। व्यवहार शुद्धि के लिए, सामने वाले को दु:ख न हो ऐसा व्यवहार रखना, वह व्यवहार शुद्धि कहलाती है। उन्हें ज़रा भी दु:ख न हो यदि हमें हुआ हो तो उसे जमा कर लेना चाहिए लेकिन सामने वाले को तो दु:ख होना ही नहीं चाहिए।

(पृ. २२) 

प्योरिटी से होता है प्राप्त परमात्मा पद

प्रश्नकर्ता : दादा, लेकिन दृढ़ निश्चय किया है कि कपट को निकालना ही है।

दादाश्री : यदि मोक्ष में जाना है तो सबकुछ साफ करना पड़ेगा। बिल्कुल प्योर! वर्ना मोक्ष में जा ही नहीं सकते न! वहाँ पर इम्प्योर चलता ही नहीं। मेरे साथ बहुत से लोग प्योर हो गए हैं। आप भी प्योर होने लगे हो न, नहीं? प्योर होकर परमात्मा बनना है। आप जो हो वह बनना है। बनोगे न?

प्रश्नकर्ता : इसके पीछे आपकी ही कृपा है। दादा, वैसे एकदम प्योर होने में कितना समय लगेगा? 

दादाश्री : यदि हमारा आशीर्वाद मिले तो समय नहीं लगेगा।

प्रश्नकर्ता : दादा, तो दे दीजिए आशीर्वाद। 

दादाश्री : वह तो दे दिया है। उसे ऐसा माँगकर नहीं लिया जा सकता, उसे तो हम देते हैं। जब हमारा हृदय खुश हो जाता है तब दे देते हैं। उसके लिए ऐसी कोई भीख नहीं माँगनी होती।

प्रश्नकर्ता : दादा, ज्ञानी का राजीपा (कृपा दृष्टि) प्राप्त करना बहुत कठिन है। 

दादाश्री : भीख माँगने से काम नहीं चलेगा। प्योर बनो, प्योर!

ये दादा तो हज़ारों लोगों को निरंतर याद रहते हैं, चौबीसों घंटे याद रहते हैं तो कितने प्योर हुए होंगे! जितने प्योर उतने अपने आप ही याद रहा करते हैं। याद करने नहीं पड़ते। प्योर होने की ज़रूरत है। तो सारा कचरा निकल जाएगा। मोक्ष अर्थात् संपूर्ण प्योर! परमात्मा प्योर ही हैं। इम्प्योर, वह जीव और परमात्मा, वह प्योर।

पूर्ण पद के लिए चाहिए खुद की ग़रज़

प्रश्नकर्ता : पूर्ण पद के लिए महात्माओं को क्या ग़रज़ रखनी चाहिए?

दादाश्री : जितना हो सके उतना दादा के पास रहकर जीवन बिताना है, वही ग़रज़, अन्य कोई ग़रज़ नहीं। रात-दिन, चाहे कहीं भी लेकिन दादा के पास रहना है। उनकी विसिनिटी (आसपास) में रहना है।

प्रश्नकर्ता : विशेष रूप से जागृति बढ़ाने का क्या उपाय है?

दादाश्री : वह तो, उसके लिए इस सत्संग में पड़े रहना चाहिए। जितनी प्योरीटी उतनी जागृति।

प्रश्नकर्ता : आपके पास यदि छ: महीने तक बैठा रहे तब उसमें स्थूल परिवर्तन होता है फिर सूक्ष्म में परिवर्तन होता है, ऐसा कहना चाहते हैं।

दादाश्री : हाँ, सिर्फ बैठने से ही परिवर्तन होता रहता है।

प्रश्नकर्ता : स्थूल परिवर्तन यानी क्या? 

दादाश्री : स्थूल परिवर्तन यानी कि उसकी बाहर की सारी मुश्किलें खत्म हो गई, सिर्फ अंदर की रहीं! और वापस यदि उतना ही सत्संग होता रहा तो अंदर की भी मुश्किलें चली जाएँगी। यदि दोनों खत्म हो गईं तो संपूर्ण हो गया। अर्थात् इसके (सत्संग के) परिचय में रहना चाहिए। दो घंटे, तीन घंटे, पाँच घंटे जितना जमा किया उतना लाभ। ज्ञान प्राप्त करने के बाद लोग ऐसा समझते हैं कि अब हमारा कोई काम बाकी रहा ही नहीं! जबकि परिवर्तन तो हुआ ही नहीं!

(पृ. २३) 

आज्ञा से होती है स्पीडी प्रगति

प्रश्नकर्ता : ज्ञान प्राप्त करने के बाद हम महात्माओं की जो प्रगति होती है, उस प्रगति की स्पीड किस पर आधारित है? ऐसा क्या करें ताकि स्पीडी प्रगति हो सके?

दादाश्री : यदि पाँच आज्ञा का पालन करे तो बहुत स्पीडिली और पाँच आज्ञा ही उसका उपाय है। पाँच आज्ञा का पालन करने से आवरण टूटते जाते हैं, शक्तियाँ प्रकट होती जाती हैं। जो अव्यक्त शक्तियाँ हैं, वे व्यक्त होती जाती हैं। पाँच आज्ञा का पालन करने से ऐश्वर्य व्यक्त हो जाता है। सभी तरह की शक्तियाँ प्रकट होती हैं। आज्ञापालन पर आधार रखता है।

हमारी आज्ञा के प्रति सिन्सियर रहना, वह तो सब से बड़ा, मुख्य गुण है। हमारी आज्ञा से जो अबुध हो जाएँ, वे हमारे जैसे ही बन जाएँगे न! जब तक आज्ञा का सेवन करते हैं तब तक आज्ञा में बदलाव नहीं होना चाहिए, तो कोई हर्ज नहीं होगा।

यदि ज्ञान से आज्ञा का पालन करे तो हर तरह से परिणामित होगा और यदि बुद्धि से आज्ञा का पलन करे तो कुछ भी परिणामित नहीं होगा!

निरंतर स्वभाव जागृति

प्रश्नकर्ता : जब देखो तब आप वैसे के वैसे ही लगते हैं। फर्क नहीं लगता, वह क्या है?

दादाश्री : यह क्या फूल है जो मुरझा जाए? ये तो भीतर परमात्मा प्रकट होकर बैठे हैं! नहीं तो, जर्जरित दिखाई देंगे! जहाँ परभाव का क्षय हो गया है, निरंतर स्वभाव जागृति रहती है, जिन्हें परभाव के प्रति किंचित्मात्र रुचि नहीं रही, एक अणु-परमाणु जितनी भी रुचि नहीं रही है, उन्हें फिर क्या चाहिए?

परभाव के क्षय से और अधिक आनंद अनुभव होता है। और आप उस क्षय की ओर दृष्टि रखना। जितना परभाव क्षय हुआ उतना स्वभाव में स्थित हुआ। बस, इतना ही समझने जैसा है, दूसरा कुछ करने जैसा नहीं है।

लोग कहते हैं कि ‘दादा’ की क्या खुमारी है! अब खुमारी तो अज्ञानता में रहती है लेकिन यह भी एक खुमारी है न! कि जो खुमारी बदलती ही नहीं कभी भी, एक सेकन्ड भी नहीं बदलती। वैसे के वैसे, जब देखो तब वैसे के वैसे ही! सारे संयोग बदलते हैं, लेकिन ‘दादा’ नहीं बदलते न! और आपको भी अंत में इनके जैसा ही बनना है। आपका ध्येय यही होना चाहिए।

खुद की स्वच्छता अर्थात्...

इस दुनिया में जितनी आपकी स्वच्छता, उतनी दुनिया आपकी! इस दुनिया के आप मालिक हैं! मैं इस देह का मालिक छब्बीस साल से नहीं हुआ, इसलिए हमारी स्वच्छता संपूर्ण होती है! इसलिए स्वच्छ हो जाओ, स्वच्छ!

प्रश्नकर्ता : स्वच्छता के बारे में खुलासा कीजिए।

दादाश्री : स्वच्छता अर्थात् इस दुनिया की किसी भी चीज़ की जिसे ज़रूरत नहीं हो, भिखारीपन ही नहीं हो!

ये सब तो, दुनिया में सिर्फ ‘इफेक्ट्स’(असर) ही हैं। दुनिया में दु:ख जैसी चीज़ है ही नहीं। सिर्फ ‘रोंग बिलीफ’ है। फिर भी सामने वाला सही मानता है तो वह उसकी दृष्टि है, लेकिन हम पर उसका असर नहीं होना चाहिए। हमें शुद्ध

(पृ. २४) 

हो जाना चाहिए। हम शुद्ध हो जाएँगे तो बाकी का सब शुद्ध हुए बगैर रहेगा ही नहीं।

मात्र प्योर दर्शन से ही जगकल्याण

अपने यहाँ सब क्रीम माल है, शुद्ध और प्योर समझ में आया न! ऐसे माल की तो बात ही अलग है!

प्रश्नकर्ता : यदि वह माल ऐसा है तो दादा के अंदर का माल कैसा होगा, उसकी तो कोई बात ही नहीं।

दादाश्री : वह आश्चर्यजनक माल है न! प्योर नव सौ निन्यानवे नहीं, थाउज़न्ड, वह थाउज़न्ड।

प्रश्नकर्ता : अर्थात् ये 'दादा भगवान' और 'ए.एम.पटेल' दोनों जुदा (अलग) ही रहेंगे?

दादाश्री : हाँ। जुदा ही।

प्रश्नकर्ता : उनमें बुद्धि तो है ही नहीं, प्रज्ञा से ही काम लेते हैं।  

दादाश्री : सही है। मन काम नहीं करता है, बुद्धि काम नहीं करती है।

प्रश्नकर्ता : तो दादा पूरे ब्रह्मांड के लिए ये विधियाँ करते हैं। खुद के महात्माओं के लिए, जगत् कल्याण के लिए दादा जो कुछ भी भाव लेकर आए हैं कि जगत् के जीवों का कल्याण हो, ये जो भाव करते हैं, वे भाव ए.एम.पटेल करते हैं या दादा भगवान करते हैं?

 दादाश्री : वे तो ए.एम.पटेल हैं। मन-वन नहीं, मन का कोई काम ही नहीं। दर्शन, वह दर्शन में दिखाई देता है कि क्या-क्या करना है। भाव नहीं हैं, वे दिखाई देते हैं, दर्शन! हमें याद नहीं रहता। उसका नाम भी याद नहीं रहता। दर्शन के अनुसार ही ये सारी क्रियाएँ होती रहती हैं।

जगत् कल्याण के लिए चाहिए, सिर्फ प्योरिटी

प्रश्नकर्ता : जगत् कल्याण के लिए प्योर व्यक्ति का क्या महत्व है?

दादाश्री : उनकी उपस्थिति ही जगत् का कल्याण कर देती है। उपस्थिति ही। प्रेज़न्स से ही! जब जगत् का कल्याण होना होता है तब वे उपस्थित हो जाते हैं।

कल्याण करने में एक ही चीज़ है कि जो खुद का कल्याण कर ले, वह बिना बोले दूसरों का कल्याण कर सकता है! अत: करना कितना है? ‘ज्ञानी पुरुष’ के पास खुद का कल्याण कर लेना है। फिर खुद कल्याण स्वरूप हुआ कि बिना बोले लोगों का कल्याण हो जाएगा और जो लोग बोलते रहते हैं, उससे कुछ नहीं होता। सिर्फ भाषण करने से, बोलते रहने से कुछ नहीं होता। बोलने से तो बुद्धि इमोशनल हो जाती है। यों ही उनका चरित्र देखने से, उस मूर्ति को देखने से ही सभी भावों का शमन हो जाता है यानी कि उन्हें तो केवल खुद ही उस रूप हो जाने जैसा है। ‘ज्ञानी पुरुष’ के पास रहकर उस रूप होना है। ऐसे पाँच ही तैयार हो जाएँ तो कितने ही लोगों का वे कल्याण कर सकेंगे! बिल्कुल निर्मल बन जाना चाहिए और ‘ज्ञानी पुरुष’ के पास निर्मल हो सकते हैं और निर्मल होने वाले हैं।

जैसे कि यहाँ पर गर्मी के दिनों में अगर उस तरफ बर्फ पड़ी हो, दरवाज़े केपास और हम सब दरवाज़े से अंदर आएँ तो हवा आती है। बर्फ की हवा का तो अंधेरे में भी पता चल जाता है कि आसपास कहीं बर्फ है।

हमारी मौजूदगी में बिल्कुल भी नींद नहीं आनी चाहिए, किसी को। कमी नहीं रहनी चाहिए।

(पृ. २५) 

निरंतर विनय रहना चाहिए। मेरी मौजूदगी में कभी भी आँखें मिच जाएँ तो वह नहीं चलेगा और अपवित्रता तो बिल्कुल भी नहीं चलेगी, यहाँ बिल्कुल पवित्र पुरुषों का काम है। पवित्रता होगी तो वहाँ से भगवान जाएँगे नहीं!

बनो प्योर, पूर्णाहुति के लिए

प्रश्नकर्ता : आपकी मौजूदगी में यह सब बिल्कुल साफ हो जाए, सभी को ऐसे आशीर्वाद दीजिएगा।

दादाश्री : हम तो ऐसे आशीर्वाद देते हैं। लेकिन यह तो साफ करोगे तब न!

प्रश्नकर्ता : साफ कर देंगे।

दादाश्री : हमें तो अपना काम निकाल लेना है। इसी की पूर्णाहुति के लिए शरीर घिस देना है। चाहे जैसे संयोग मिलें फिर भी स्थिरता नहीं टूटे, ध्येय नहीं बदले, उसे धर्म प्राप्त किया कहा जाएगा। यह तो लोग आबरू रखने के लिए अच्छे रहते हैं या फिर उल्टे रास्ते ले जाने वाले संयोग नहीं मिले इसलिए अच्छे रहे हैं! हम सब का ध्येय ‘शुद्धात्मा’ और मोक्ष, ताकि दूसरा कुछ छुए ही नहीं। पर-परिणति छुए ही नहीं। अभी आप पूरा दिन पर-परिणति में रहते हो और मोक्ष ढूँढ रहे हो? मोक्ष में जाना हो तो वही एक ध्येय चाहिए। 

अब प्योर बनने में ढील नहीं रखनी चाहिए

प्रश्नकर्ता : ज़िंदगी में वर्ष कम हैं और रास्ता लंबा है, पर यह अक्रम चीज़ मिल गई, उससे बहुत उल्लास आता है!

दादाश्री : ऐसा है न, ऐसा कभी होता नहीं है और हुआ तो अपना काम निकाल लेना है। उल्लास तो आएगा ही न! मुझे यह ज्ञान प्रकट हुआ, तब मुझे भी उल्लास आया कि ऐसा ग़ज़ब का ज्ञान! ग़ज़ब की सिद्धियाँ उत्पन्न हुई हैं!

हमें अब अपने रास्ते ध्येय के अनुसार चलना है। दूसरे रास्ते से जाना है। यदि चला जाए तो कहना ‘इस ओर आ जा’ जो ध्येय तुड़वा दें, वे अपने दुश्मन हैं। अपने ध्येय का नुकसान करवाए तो वह कैसे पुसाएगा?!

दूसरा बाहर का रोग पैठ न जाए कि, ‘चलो अब मैं पाँच लोगों को सत्संग सुनाऊँ या ऐसा कुछ’, इसका ध्यान रखना है। नहीं तो फिर दूसरे नई तरह के रोग घुस जाएँगे और गलत रास्ते पर चला जाएगा। तब फिर क्या होगा? कोई बचाने वाला नहीं मिलेगा। अत: अगर मोक्ष में जाना हो तो ‘बात करने’ में मत पड़ना। कुछ पूछे तो कहना कि ‘मैं नहीं जानता।’ ये तो हम सारे भयस्थान दिखा रहे हैं। भयस्थान नहीं दिखाएँगे न, तो सब उल्टा हो जाएगा। उसके खुद के ध्येय में ‘टी.बी.’ ही हो जाएगी न! सड़न ही घुसने लगेगी न!

अब हमें यहाँ तो खुद का मन इतना मज़बूत कर लेना है न, कि ‘‘इस जन्म में जो हो, भले ही देह जाए लेकिन इस जन्म में कुछ ‘काम’ कर लूँ’’ ऐसा तय करके रखना चाहिए तब फिर अपने आप काम होगा ही। आपको अपना तय करके रखना चाहिए। आपकी तरफ से ढील नहीं रखनी है।

खुद के पास अधिकार किसका है? ‘प्योर भाव’ कि इतना मुझे कर लेना है। निश्चय अर्थात् खुद के अधिकार का उपयोग करना।

अब तो एक क्षण भी गँवाने जैसा नहीं है। ऐसा अवसर बार-बार नहीं आएगा।

- जय सच्चिदानंद

SIL OPEN FONT LICENSE Version 1.1 - 26 February 2007

-----------------------------------------------------------



PREAMBLE

The goals of the Open Font License (OFL) are to stimulate worldwide

development of collaborative font projects, to support the font creation

efforts of academic and linguistic communities, and to provide a free and

open framework in which fonts may be shared and improved in partnership

with others.



The OFL allows the licensed fonts to be used, studied, modified and

redistributed freely as long as they are not sold by themselves. The

fonts, including any derivative works, can be bundled, embedded, 

redistributed and/or sold with any software provided that any reserved

names are not used by derivative works. The fonts and derivatives,

however, cannot be released under any other type of license. The

requirement for fonts to remain under this license does not apply

to any document created using the fonts or their derivatives.



DEFINITIONS

"Font Software" refers to the set of files released by the Copyright

Holder(s) under this license and clearly marked as such. This may

include source files, build scripts and documentation.



"Reserved Font Name" refers to any names specified as such after the

copyright statement(s).



"Original Version" refers to the collection of Font Software components as

distributed by the Copyright Holder(s).



"Modified Version" refers to any derivative made by adding to, deleting,

or substituting -- in part or in whole -- any of the components of the

Original Version, by changing formats or by porting the Font Software to a

new environment.



"Author" refers to any designer, engineer, programmer, technical

writer or other person who contributed to the Font Software.



PERMISSION & CONDITIONS

Permission is hereby granted, free of charge, to any person obtaining

a copy of the Font Software, to use, study, copy, merge, embed, modify,

redistribute, and sell modified and unmodified copies of the Font

Software, subject to the following conditions:



1) Neither the Font Software nor any of its individual components,

in Original or Modified Versions, may be sold by itself.



2) Original or Modified Versions of the Font Software may be bundled,

redistributed and/or sold with any software, provided that each copy

contains the above copyright notice and this license. These can be

included either as stand-alone text files, human-readable headers or

in the appropriate machine-readable metadata fields within text or

binary files as long as those fields can be easily viewed by the user.



3) No Modified Version of the Font Software may use the Reserved Font

Name(s) unless explicit written permission is granted by the corresponding

Copyright Holder. This restriction only applies to the primary font name as

presented to the users.



4) The name(s) of the Copyright Holder(s) or the Author(s) of the Font

Software shall not be used to promote, endorse or advertise any

Modified Version, except to acknowledge the contribution(s) of the

Copyright Holder(s) and the Author(s) or with their explicit written

permission.



5) The Font Software, modified or unmodified, in part or in whole,

must be distributed entirely under this license, and must not be

distributed under any other license. The requirement for fonts to

remain under this license does not apply to any document created

using the Font Software.



TERMINATION

This license becomes null and void if any of the above conditions are

not met.



DISCLAIMER

THE FONT SOFTWARE IS PROVIDED "AS IS", WITHOUT WARRANTY OF ANY KIND,

EXPRESS OR IMPLIED, INCLUDING BUT NOT LIMITED TO ANY WARRANTIES OF

MERCHANTABILITY, FITNESS FOR A PARTICULAR PURPOSE AND NONINFRINGEMENT

OF COPYRIGHT, PATENT, TRADEMARK, OR OTHER RIGHT. IN NO EVENT SHALL THE

COPYRIGHT HOLDER BE LIABLE FOR ANY CLAIM, DAMAGES OR OTHER LIABILITY,

INCLUDING ANY GENERAL, SPECIAL, INDIRECT, INCIDENTAL, OR CONSEQUENTIAL

DAMAGES, WHETHER IN AN ACTION OF CONTRACT, TORT OR OTHERWISE, ARISING

FROM, OUT OF THE USE OR INABILITY TO USE THE FONT SOFTWARE OR FROM

OTHER DEALINGS IN THE FONT SOFTWARE.

